
O OMBÚ DO IES DO CASTRO ÚNESE ÁS RAICEIRAS OURENSÁS 
 O pasado 21 de marzo, coincidindo co Día da Árbore e da Poesía, celebrouse no lugar coñecido 
como INSUA DOS POETAS, no lugar da Esgueva, parroquia de Madarnás, concello do Carballiño, 
un evento no que a poesía,a natureza e a arte se fusionan de xeito senlleiro. Os escolares da comarca 
do Carballiño son os principais destinatarios, desta xornada, cuxa participación activa se centra na 
plantación dalgunhas árbores e recitación de poemas -xeralmente na honra da persoa á que 
anualmente está adicado o Día das Letras Galegas-. 

 
 De camiño á Insua dos Poetas no lugar do Pazo de Madarnás, a carballa que xa chamara a 
atención dos da Xeración Nós en 1926 segue en pé e así de espectacular (21 de marzo 2022) 
 Pero, nesta xeira o día tiña un simbolismo especial pola participación dun centro de ensino de fóra 
da bisbarra do Carballiño: O Ies do Castro de  Vigo e unha representación do consulado da 
Arxentina en Galicia. 



 NOTA.(A crónica  foi publicada no xornal dixital Badal Novas, editado no Carballiño)   
  Na actualidade a Insua dos Poetaas pódese considerar o conxunto artístico máis orixinal de Galicia 
en canto a que convive nel a natureza, a arte e a palabra -maiormente a poesía-, predio que formaba 
parte das propiedades do pazo de Madarnás, que fora adquirido polos pais de Luís González Tosar e  
reconvertido nun espazo senlleiro. Precisamente, o pasado 21 de marzo, coincidindo coa 
celebración do  “Día da árbore e da poesía” nesa contorna natural e no que participaron, ademais 
das autoridades políticas, unha representación de todos os centro de ensino da comarca e, como 
centro escolar  invitado o Ies do Castro de Vigo.Os cativos recitaron poemas de Florencio Delgado 
Gurriarán, poeta ao que este ano está adicado o día das Letras Galegas, ademais de desfrutar dun 
espectáculo musical e da coreografía que acompañou a Mirian Sandoval, arxentina de orixe, que 
interpretou varios temas nos que se puxo de manifesto a fusión galego-arxentina que nese día tivo 
un espazo especial ao contarmos coa asistencia do cónsul adxunto de Arxentina en Galicia (Vigo) e 
a representación do alumnado do Ies do Castro  como centro convidado, pola relación coa simbólica 
árbore que nese día foi transplantada, un ombú, ou árbore da bela sombra, como proba do 
recoñecemento ás Letras arxentinas, tendo en conta que o promotor desta iniciativa naceu na 
Arxentina e forma parte da Academia de Letras da República. O Ies do Castro é o único de Galicia 
que no seu xardín pode presumir desa especie, -como a Casa-Museo de Rosalía- coa que fora 
agasallado o concello de Vigo polo centro Gallego de Buenos Aires e criado por Manuel Ocampo 
con agarimo durante cinco anos e traída en 1931 por Martín Echegaray Olañeta.Foi catalogada en 
1916 como árbore senlleira pola Xunta de Galicia, polos méritos que concorren nela, tanto pola súa 
vistosidade como polo simbolismo que representa; de tal xeito que, eu mesmo me atrevín a 
cualificar o acto como de fusión “arxentina-viguesa-carballinesa-irixense”. 

Copia da acta do concello de Vigo de nove de marzo de 1931 na que se dá conta dos 
 agradecementos a Martín Echegaray Olañeta (vigués falecido en Baños de Molgas en 1932)   



Ies do Castro de Vigo, xardín e mural coa interpretación de Doa Ocampo do Ombú. Nas imaxes 
inferiores, Xefa de estudos,profesora e alumnado vigués no momento de proceder á plantación na 

presenza das autoridades:Presidente da Fundación Insua dos Poetas, Luís González Tosar; 
Director Xeral de P.Lingüística, Valentín García; Presidente da Deputación de Ourense, Manuel 

Baltar; Alcalde do Carballiño,Francisco Fumega; Cónsul adxunto de Arxentina, Javier S. 
Cebrelli.(21 de marzo de 2022) 

  O grupo de 3º da Eso do Instituto, estivo acompañada pola Xefa de estudos  e a profesora de 



Lingua Galega. A alumna María González recitou o poema de Florencio Delgado Gurriarán 
“Loanza dos nomes enxebres” e Luís M. García Presas “De volta”. 
O alumnado do Ies do Castro tivo a honra de ser os escollido para cubrir coas primeiras paladas de 
terra as raíces do ombú levado desde Vigo e deles vai “depender” o éxito ou fracaso de que o ombú 
plantado ese día e nesa contorna singular sobreviva e medre como o que se atopa no xardín do 
Instituto. Que os carballos o protexan das xeadas e a terra lle sexa fértil!. 

  Alumnado do Ies do Castro despois da plantación do ombú.María e Luís M. recitando a Florencio 
Delgado Gurriarán. Auditorio “Nós”. 

 
 
 



 

 Quen te viu e quen te ve!. Na imaxe superior, de entre a espesa maleza e o poboado humano xurdiu 
o Instituto nº 12 ou da Hispanidade, posteriormente “Ies do Castro” e o Ombú. Ano 1993: 

xornadas de Portas abertas... 
 

Xulio Dobarro Ferradás.Profesor xubilado no Ies do Castro.Vigo.19 de abril de 2022 


